
ِ العاَلمَِينَ, نحَْمَدُهُ وَنسَْتعَِيْنهُُ وَنسَْتغَْفِرُهُ وَنتَوُبُ إِليَهِ,    الْحَمْدُ لِله رَب 

دًا عَبْدُهُ وَرَسُولهُُ,  أشَْهَدُ أنَ لََ إِلهََ إِلَ  اللهُ وَحْدَهُ لََ شَرِيكَ لهَُ, وَأشَْهَدُ أنََّ مُحَمَّ

دٍ وَعَلَى ءَالِهِ وَصَحْبهِِ وَمَنْ دَعَا بِدَعْوَتِهِ إِلَى   اللَّهُمَّ صَل ِ وَسَل ِمْ عَلىَ نبَيِ نِاَ مُحَم 

ينَ.  يوَْمِ الد ِ

ا بعَْدُ فيََا عِباَدَ اِلله, اتَّقوُا اللهَ, أوُصِيكُمْ وَإيَِّايَ بتِقَْوَى اِلله وَطَاعَتهِِ لعَلََّكُمْ  أمََّ

 تفُْلِحُونَ.

جِيمِ  ِ مِنَ الشَّيْطَانِ الرَّ  أعَُوذُ بِاللََّّ

ا إِليَْهِ الْوَسِيلةََ وَجَاهِدُوْا فيِْ سَبِيْلِهِ لعَلََّكُ مْ   َ وَابْتغَوُْٰٓ ٰٓأيَُّهَا الَّذِيْنَ ءَامَنوُْا اتَّقوُْا اللّٰه ي 

 تفُْلِحُوْنَ.

 

Para Perwira Angkatan Laut Yang Dirahmati Allah SWT Sekalian, 

 

Sementara hayat masih dikandung badan, carilah bekalan 

untuk dibawa ke Negeri Abadi kelak.  Kerana sebaik-baik bekalan 

ialah bertakwa kepada Allah SWT demi memperolehi redhaNya.  

Tiada ertinya hidup di dunia ini, jika tersisih daripada rahmat Allah 

SWT.  Tiada maknanya harta dan ilmu yang dimiliki, jika jauh dari 

redha Allah SWT, dan tiada gunanya nikmat yang diraih sekiranya 

keistimewaan yang dimiliki tidak dapat dimanfaatkan sepenuhnya 

untuk bertakwa kepada Allah SWT.  Kerana ciri-ciri Muttaqin 

(orang yang bertakwa), ialah suka berkorban dan membelanjakan 

harta di jalan Allah SWT, sabar menahan kemarahan, bersedia 

memaafkan orang lain dan sentiasa memohon keampunan dan 

bertaubat. Ciri-ciri ini dijelaskan oleh Allah SWT melalui firmanNya 

di dalam Surah Ali Imran Ayat 133; 

 

تُ وَٱلْْرَْضُ   وَ   ـ ب ِكُمْ وَجَنَّةٍ عَرْضُهَا ٱلسَّمَ ن رَّ ا إِلىَ  مَغْفِرَةٍ م ِ وَسَارِعُوٰٓ

 أعُِدَّتْ لِلْمُتَّقِينَ 

 

Yang bermaksud:  “Dan segeralah kamu kepada keampunan 

dari Tuhan kamu, dan syurga yang luasnya seluas langit dan 

bumi, yang disediakan bagi orang yang bertakwa.” 

 

Sidang Jumaat Yang Dihormati Sekalian, 

 

 Negara telah berdukacita dengan tragedi yang menyayat hati 

dan meruntun jiwa membabitkan nahas dua buah helikopter TLDM 

iaitu Helikopter Operasi Maritim AW 139 dan Fennec di 

Pangkalan TLDM Lumut pada tanggal 23 Apr 24 yang turut 

mengorbankan sebanyak 10 nyawa.  Tragedi ini ternyata memberi 

kesan yang sangat mendalam dan merupakan satu kehilangan 

besar buat TLDM khasnya, dan negara amnya. 

Wahai Wira dan Wirawati Negara Yang Kami Sayangi,  

 

Sedarlah bahawa kamu telah menggadaikan nyawa demi ibu 

pertiwi dan tanah air yang tercinta ini.  Pengorbanan yang telah 

kamu berikan pastinya tidak dapat kami balas dengan air mata.  

Hanya doa sahaja yang mampu kami titipkan agar rohmu sentiasa 

dirahmati Allah SWT.  

  

 Malah, segala kenangan yang tercipta sebagai ahli keluarga 

the Navy People ini juga pastinya akan terpahat dalam sanubari 

kami. Pemergian kamu adalah satu pemergian yang dicemburui.  

Beraninya jiwamu kerana sanggup berkorban demi kami semua.  

Semoga Allah SWT memberikan keredhaan kepada kami dalam 

menghadapi perpisahan ini.  Takziah diucapkan kepada waris dan 

ahli keluarga mangsa serta didoakan agar mereka diberi 

ketabahan dan kekuatan dalam menghadapi dugaan ini. 

Pada hari yang penuh bersejarah ini, kami sedekahkan Al-

Fatihah kepada kamu, agar dicucuri rahmat dan diampunkan 

segala dosa. Semoga Allah SWT mengasihi kamu semua dan 

menempatkan kamu di kedudukan yang istimewa di sisiNya, serta 

di kalangan orang-orang yang beriman dan juga para syuhada.  

Al-Fatihah…. Amin, Amin Ya Rabbal Alamin. 

 

Meniti 27 April 2024 ini, genaplah usia 90 tahun TLDM.  

Sekian lama menyumbang bakti dan pengorbanan yang telah 

dicurahkan demi keamanan dan kesejahteraan negara tercinta.  

Hingga ke hari dan detik bersejarah ini, rakyat jelata mampu 

menikmati suasana aman dan damai tanpa sebarang ganggu-

gugat musuh khususnya di perairan maritim negara.  Inilah budi 

dan jasa yang telah, sedang dan akan terus dipikul bagi menjamin 

kedaulatan perairan dan kepentingan negara.  Negara kita perlu 

diperlengkapkan dengan rancangan serta program jangka masa 

panjang bagi menyemai semangat cintakan negara, rasa 

tanggungjawab dan kebersamaan di kalangan rakyat 

demi membela kemuliaan maruah diri, bangsa dan negara. 

Kekuatan sesebuah negara bukan hanya terletak kepada 

ramainya anggota atau kecanggihan peralatan semata-mata.  

Yang lebih penting ialah sifat keimanan, keikhlasan, jati diri, 

semangat juang, kekuatan mental, jiwa dan rohani.  Percayalah, 

tugas mempertahankan agama, bangsa dan negara amatlah 

besar ganjarannya di sisi Allah SWT sebagaimana firmanNya 

dalam Surah An-Nisa’ Ayat 95;  

 

Yang bermaksud: “Tidaklah sama keadaan orang yang 

duduk (tidak turut berperang) dari kalangan orang yang 

beriman selain daripada orang yang keuzuran dengan orang 

yang berjihad (berjuang) di jalan Allah dengan harta dan 

jiwanya.  Allah melebihkan orang yang berjuang dengan harta 

benda dan jiwa mereka atas orang yang tinggal duduk dengan 

kelebihan satu darjat.  Dan tiap-tiap satu Allah menjanjikan 

dengan balasan yang baik (syurga), dan dilebihkan Allah akan 

orang yang berjuang atas orang-orang yang tinggal duduk 

(tidak turut berperang dan tidak ada sesuatu uzur) dengan 

pahala yang amat besar.” 

Warga the Navy People Yang Dihormati Sekalian, 

 

Sejarah Islam telah membuktikan bahawa kekuatan tentera 

adalah berpaksi kepada kekuatan iman dan keikhlasan berjuang 

kerana Allah SWT serta taat kepada pemimpinnya.  Natijahnya, 

mereka mampu bertahan dalam apa jua keadaan dan tidak mudah 

menyerah kalah walaupun ditawarkan pelbagai habuan sebagai 

balasan.  Justeru, sifat taat dan patuh inilah yang membentuk 

seseorang itu agar lebih bertanggungjawab dan sedia berkorban.  

Sifat ini dilihat amat penting kerana tanpanya, ia semestinya akan 

merosakkan imej organisasi dan melemahkan sistem pertahanan 

negara.  Peristiwa keingkaran tentera pemanah Islam semasa 

Perang Uhud menjadi satu iktibar buat umat Islam dalam 

mempertahankan negara.  Akibat melanggar perintah Rasulullah 

SAW supaya bertahan di lereng Bukit Uhud telah menyebabkan 

pertahanan tentera Islam kucar-kacir sehingga mengorbankan 

ramai jiwa. 

Wahai Perajurit Negara Yang Dihormati Sekalian, 

 

“TLDM Perkasa Kedaulatan Terpelihara”.  Begitu signifikan 

tema sambutan Hari Ulang Tahun TLDM Ke-90 pada tahun ini. 

Dengan meletakkan Tentera Laut Diraja Malaysia sebagai 

ketumbukan yang menggalas tanggungjawab penting, mengawal 

setiap inci perairan negara sebagai cegah rintang untuk 

menghindar dari sebarang bentuk pencerobohan atau konflik 

musuh durjana.  90 tahun; angka usia yang matang dan 

berpengalaman, telah melalui pelbagai arus pemodenan, rentak 

perubahan, onak cabaran dan rintangan pahit mahupun manis.  

Bak kata bijaksana; “Yang tua sudah pasti banyak pengalamannya 

berbanding yang muda”.  90 tahun juga; bukan sahaja 

mempamer kesungguhan dan komitmen perjuangan warga the 

Navy People dalam melindungi perairan dan menjaga kehormatan 

kedaulatan negara, bahkan turut memikul amanah serta menjaga 

kesucian agama secara konsisten. 

Seperti yang telah saya (Panglima Tentera Laut Ke-18) 

nyatakan dalam Perutusan Ulung saya pada awal pemerintahan, 

yakni melalui Teras Pertama, iaitu “Terus Memberi Keutamaan 

Kepada Kesiagaan Armada”, pelbagai program dan tindakan 

kolektif telah diambil oleh TLDM dalam memastikan kesiagaan 

armadanya sentiasa berada pada tahap yang tertinggi.  TLDM 

telah berjaya melaksanakan sebanyak 424 siri operasi 

melibatkan  6 operasi berterusan dan 3 operasi berkala dengan 

memastikan kehadiran aset-aset TLDM di Kawasan Operasi 

Maritim (KOM) pada sebilang masa.  

 

Pujian harus diberikan kepada setiap warga the Navy People 

yang telah berkorban masa, keringat dan tenaga untuk memenuhi 

keperluan operasi ini.  Sedarlah bahawa nikmat keselamatan yang 

dikecapi oleh setiap lapisan rakyat, yang menghuni setiap inci 

tanah tumpah darah ini, dari desa mahupun kota, yang miskin 

mahupun yang kaya, rakyat biasa mahupun atasan; kedamaian 

yang dikecapi kini adalah hasil pengorbanan yang dilakukan oleh 

warga ATM amnya dan TLDM khasnya.  Mereka tidak pernah 

mengeluh walaupun dihempas gelombang di lautan.  Walau dalam 

apa jua cuaca dan rintangan yang melanda, kata keramat ”Sedia 

Berkorban” terpateri kukuh di sanubari.  Meninggalkan anak isteri 

tercinta berbekalkan doa dan harapan agar Allah SWT 

memelihara mereka dan seluruh rakyat Malaysia.  Natijahnya, 

biarlah rakyat tidur lena di malam hari, manakala di siang hari pula 

menjalani kehidupan dengan penuh keamanan.  Pada detik dan 

waktu yang sama, nun di ufuk lautan, terdapat bahtera TLDM 

sedang dihempas gelombang, keringat sedang membasahi jasad, 

bersiap sedia di paras permukaan, atas permukaan dan bawah 

permukaan.  Semuanya demi tanah air dan ibu pertiwi yang 

tercinta. 

 

Wahai Perajurit Negara Yang Dihormati Sekalian, 

 

Islam mengiktiraf pengorbanan mereka yang berada di 

barisan hadapan.  Di persempadanan negara, sama ada di 

daratan mahupun lautan, jua di angkasa raya, semuanya akan 

dibalas ganjaran setimpal, diberi pahala berlipat kali ganda, dan 

istimewanya mereka di sisi pencipta Yang Maha Esa.  Merekalah 

Al-Murabitun, iaitu gelaran bagi tentera yang sanggup 

melaksanakan ‘Ribat’.  Berdasarkan Hadis Riwayat Muslim dari 

Salman Al-Farisi Nabi SAW bersabda: 

 

Maksudnya: “Ribat sehari semalam lebih baik daripada 

berpuasa dan mengerjakan qiyam selama sebulan.  Dan 

sekiranya dia mati akan berterusanlah amalan yang 

sebelumnya sentiasa dilakukannya.  Rezekinya pula akan 

diteruskan dan terselamat daripada fitnah kubur”. 

Justeru, warga the Navy People sekalian, janganlah mensia-

siakan amanah dan tanggungjawab yang diberikan kepada kita.  

Kita adalah pejuang dan pahlawan.  Kita adalah benteng 

pertahanan negara dan juga pemegang amanah bagi menjaga 

kesucian agama, kehormatan bangsa serta kedaulatan negara 

tercinta.  Adalah penting bagi setiap warga TLDM untuk 

memahami bahawa keseluruhan aset-aset TLDM hendaklah 

sentiasa dijaga dengan baik dan dalam keadaan siap siaga serta 

perlu dipertingkatkan keupayaannya bagi memenuhi keperluan 

pertahanan Negara.  

 

Warga the Navy People Yang Dihormati Sekalian, 

 

Aspek kompetensi pegawai dan anggota TLDM turut menjadi 

keutamaan dan perlu diberi penekanan.  Kesiagaan yang tinggi 

tidak bergantung kepada aspek material semata-mata.  Malah, 

tidak kurang pentingnya aspek ketersediaan modal insan yang 

kompeten dan profesional.  Sorotan sejarah pembahagian kualiti 

yang dipamerkan Nabi Musa AS kepada dua dimensi cukup 

berguna untuk memahamkan kita apakah yang Allah SWT 

kehendaki dari seorang hambaNya.  Sheikhul Islam Ibnu 

Taimiyyah menjelaskan maksud ‘Qawiyy’ dengan kekuatan, 

keupayaan, kemahiran dan segala yang diperlukan untuk sesuatu 

tugasan; atau dengan bahasa mudahnya dikenali sebagai 

kompetensi.  Manakala ‘Ameen’ merujuk kepada sifat amanah, 

bertanggungjawab dan segala kualiti akhlak seseorang yang 

dengan mudahnya dikenali sebagai integriti.  Ungkapan yang 

diabadikan dalam Al-Quran melalui Surah Al-Qasas Ayat 26;  

 

ٰٓأبَتَِ ٱسْتـَْٔجِرْهُ ۖ إنَِّ خَيْرَ مَنِ ٱسْتـَْٔجَرْتَ ٱلْقوَِىُّ ٱلْْمَِينُ   ـ هُمَا يَ  قاَلتَْ إِحْدَى 

Yang bermaksud: “Salah seorang di antara perempuan yang 

berdua itu berkata: Wahai ayah (Shuaib) ambillah dia (Musa) 

bekerja, sesungguhnya sebaik-baik orang yang ayah ambil 

bekerja ialah orang yang Qawiyy (kuat) dan Ameen 

(berintegriti)” 

 

Warga the Navy People Yang Dirahmati Allah SWT Sekalian, 

 

Mengakhiri khutbah pada hari ini, Mimbar ingin merakamkan 

ucapan tahniah dan terima kasih kepada pihak Kerajaan Malaysia 

terutamanya Kementerian Pertahanan, Angkatan Tentera 

Malaysia, agensi-agensi keselamatan lain serta seluruh warga 

TLDM di atas kejayaan yang dikecapi oleh TLDM selama ini.  Ini 

tidak lain hasil dari usaha kebersamaan dalam melaksanakan 

sesuatu misi atau tindakan dengan perancangan, pengurusan dan 

pelaksanaan yang teratur serta berkesan.  Marilah bersama-sama 

kita bersyukur dan memohon kepada Allah SWT agar dikurniakan 



 

13 

istiqamah buat kepimpinan dan seluruh warga the Navy People, 

untuk terus mengekalkan prestasi yang tinggi demi 

mengharumkan nama baik organisasi dan negara.  Bersempena 

dengan sambutan Hari Ulang Tahun TLDM pada tahun ini, marilah 

kita berusaha untuk mempertingkatkan keimanan dan 

memperbanyakkan tawakkal kepada Allah SWT, serta berkhidmat 

dengan penuh bertanggungjawab dan amanah mengikut ajaran 

Islam.  Allah SWT berfirman dalam Surah At-Taubah Ayat 41;  

 

Yang bermaksud: “Pergilah kamu untuk berjuang pada 

jalan Allah samada dengan mudah atau pun dengan berat 

disebabkan pelbagai tanggungjawab.  Dan berjihadlah 

dengan harta dan jiwa kamu pada jalan Allah. Yang demikian 

amatlah baik bagi kamu jika kamu mengetahui”. 

                                        

باَرَكَ اللهُ لِيْ وَلكَُمْ فيِ الْقرُْءَانِ الْعظَِيْمِ, وَنفَعَنَِيْ وَإيَِّاكُمْ بمَِا فيِْهِ مِنَ الْآياَتِ 

 وَالذِ كْرِ الْحَكِيْمِ. 

أقَوُْلُ قوَْلِيْ هَذاَ وَأسَْتغَْفِرُ اللهَ لِيْ وَلكَُمْ وَلِسَائِرِ الْمُسْلِمِيْنَ مِنْ كُلِ  ذنَْبٍ  

حِيْمُ  فاَسْتغَْفِرُوْهُ إنَِّهُ هُوَ الْغفَوُْرُ   .الرَّ

KHUTBAH KEDUA 

 

الْحَمْدُ لِله الَّذِي جَعلَنَاَ مِنَ الْمُسْلِمِينَ, وَرَزَقنَاَ مِنَ الطَّي ِباَتِ, أشَْهَدُ أنَْ لََ إِلهََ إِلََّ 

دًا عَبْدُهُ وَرَسُولهُُ, اللَّهُمَّ صَل ِ وَسَل ِمْ  اللهُ وَحْدَهُ لََ شَرِيكَ لهَُ, وَأشَْهَدُ أنََّ مُحَمَّ

دٍ, وَعَلىَ ءَالِهِ وَصَحْبهِِ وَمَنْ تبَِعهَُمْ بِإِحْسَانٍ إِلىَ يوَْمِ  وَباَرِكْ عَلَى سَي دِِناَ مُحَمَّ

ينَ.   الد ِ

ا بعَْدُ فيََا عِباَدَ اِلله, اتَّقوُا اللهَ, أوُصِيكُمْ وَإيَِّايَ بتِقَْوَى اِلله فقَدَْ فاَزَ الْمُتَّقوُنَ.  أمََّ

ٰٓأيَُّهَا الَّذِينَ ءَامَنوُْا   ِ ي  وَقاَلَ اللهُ تعَاَلىَ: إنَِّ اللهَ وَمَلََئِكَتهَُ يصَُلُّوْنَ عَلىَْ النَّبِي 

 صَلُّوْا عَليَْهِ وَسَل ِمُوْا تسَْلِيمًا. 

دٍ سَي دِِ الْمُرْسَلِينَ, وَارْضَ اللَّهُمَّ   اللَّهُمَّ صَل ِ وَسَل ِمْ عَلىَْ سَي دِِناَ وَمَوْلََناَ مُحَمَّ

يَّاتهِِ أجَْمَعِينَ.  عَنْ أصَْحَابهِِ وَقرََابتَهِِ وَأزَْوَاجِهِ وَذرُ ِ

اللَّهُمَّ اغْفِرْ لِلْمُسْلِمِينَ وَالْمُسْلِمَاتِ وَالْمُؤْمِنيِنَ وَالْمُؤْمِناَتِ الْحَْيَاءِ مِنْهُمْ  

عَوَاتِ وَيَا قاَضِيَ الْحَاجَاتِ. اللَّهُمَّ أعَِزَّ وَالْْمَْوَاتِ, إنَِّكَ سَمِيعٌ قرَِيبٌ مُجِيبُ الدَّ 

رْ أعَْدَاءَكَ   الِإسْلََمَ وَالْمُسْلِمِيْنَ, وَأهَْلِكِ الْكَفرََةَ وَالْمُبْتدَِعَةَ وَالْمُشْرِكِينَ وَدَم ِ

ينَ. وَانْصُرْناَ عَلَى الْقوَْمِ الْكَافرِِينَ.   أعَْدَاءَ الد ِ

Ya Allah, satukanlah hati-hati kami atas agamamu dan 

hindarilah kami dari perselisihan yang berpanjangan.  Jadikanlah 

kami orang yang jujur dan ikhlas dalam melaksanakan tugas yang 

telah diamanahkan.  

 

Jadikanlah Tentera Laut Diraja Malaysia sebagai sebuah 

organisasi yang gagah dan perkasa dalam mengharungi segala 

rintangan, ombak dan badai sewaktu melaksanakan tugas di 

samudera raya. 

 

Sinergikan saf perjuangan kami, sedia berkorban 

menzahirkan kekuatan, kesejahteraan dan keselamatan demi 

agama, organisasi dan negara.  Perkukuhkan ketumbukan ini, 

perkukuhkan kesatuan kami, perkasakan kesiagaan kami, 

perteguhkan pengurusan dan pengoperasian kami, kami berikrar 

dengan langkah sekata, bersumpah setia, kekal relevan sebagai 

benteng utama pertahanan maritim negara tercinta, payung 

keselamatan rakyat jelata. 

 

Kurniakanlah kepada kami kesejahteraan, keamanan, 

keselamatan serta perlindungan daripada fitnah, musibah, bala 

bencana dan wabak penyakit berbahaya. 

Ya Allah, kurniakanlah taufiq dan hidayahmu ke atas Raja 

kami, Duli Yang Maha Mulia Paduka Seri Sultan Perak Darul 

Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah Al-Maghfur-Lah. Dan Duli 

Yang Maha Mulia Raja Permaisuri Perak Darul Ridzuan, 

Tuanku Zara Salim serta Kerabat-kerabat Diraja Perak Darul 

Ridzuan. 

 

Ya Aziz Ya Rahman, anugerahkanlah ehsan dan riayahmu 

kepada Raja kami yang dikasihi, Duli Yang Maha Mulia Sultan 

Selangor Darul Ehsan, Sultan Sharafuddin Idris Shah Alhaj 

Ibni Almarhum Sultan Salahuddin Abdul Aziz Shah Alhaj. 

Semoga dilanjutkan usia Tuanku, dimurahkan dengan limpahan 

rezeki, sentiasa berada di dalam keadaan sihat walafiat dan 

selamat sejahtera, bertambah mulia lagi berdaulat memerintah 

Negeri Selangor dengan adil dan saksama. 

Kami pohonkan jua Ya Allah, keselamatan dan kesejahteraan 

kepada Duli Yang Teramat Mulia Raja Muda Selangor, Tengku 

Amir Shah Ibni Sultan Sharafuddin Idris Shah Alhaj, 

seterusnya kepada Yang Amat Mulia Puteri-puteri Baginda, 

Adinda-adinda, Waris-waris dan Kerabat-kerabat Diraja 

sekalian. 

 

ةَ أعَْينٍُ وَاجْعلَْنَا لِلْمُتَّقِينَ إِمَامَا. يَّاتِناَ قرَُّ  رَبَّناَ هَبْ لنَاَ مِنْ أزَْوَاجِناَ وَذرُ ِ

نْياَ حَسَنةًَ وَفيِ الْآخِرَةِ حَسَنةًَ وَقنَِا عَذاَبَ النَّارِ.   رَبَّناَ ءَاتنَِا فيِ الدُّ

حْسَانِ وَإيِتاَءِ ذِي الْقرُْبَى وَينَْهَى عَنِ  عِباَدَ اِلله, إنَِّ اللهَ يأَمُْرُ بِالْعدَْلِ وَالْإِ

 الْفحَْشَاءِ وَالْمُنْكَرِ وَالْبغَْيِ, يعَِظُكُمْ لعَلََّكُمْ تذََكَّرُونَ.

فاَذْكُرُوا اللهَ الْعظَِيمَ يذَْكُرْكُمْ, وَاشْكُرُوا عَلىَ نِعمَِهِ يزَِدْكُمْ, وَاسْألَوُهُ مِنْ فضَْلِهِ 

 يعُْطِكُمْ وَلذَِكْرُاِلله أكَْبرَُ, وَاللهُ يعَْلمَُ مَا تصَْنعَوُنَ. 


